
    
 

 
 1تر 1 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 دهٔ نویسنده لزوماً نظر افغان جرمن آنلاین نمی باشدیعق ،مسئوولیت متن و شکل بدوش نویسندۀ مضمون میباشد

 

 

 ۲۰۲۶/ ۰۶/ ۱۹              عبدالباری جهانی

 

 غزل 

 
 تر درشله دي راغلی خپل ایمان تازه کومه 

 څو سجدې مي دي راوړي انارګل ته دي درځمه 
 د سهار ښکلې نسیمه ارغنداو ته سلام وایه 

 ستا په یاد لېمه را ډک سي ستا په نوم یې تشومه 
 قیامت پوري بېلتون دی پر تندي مي ازل کښلی تر 

 ارمانونه په کفن کي تر لحده پوري وړمه 
 زه پوهېږم چي دا لاره تر منزله نه رسیږي 

 په سیلیو کي لګیا یم ځانته شمع بلومه 
 ما به څه غوښتل یارانو له شعرونو غزلونو 

 لېونتوب مي په سر سوی ځنځیرونه شرنګومه 
 ډېر ناوخته نوبت راغی د خمار د ماتولو 

 د ساقي له نامردیه دا پیاله نسکورومه 
 مرګه دونه مهلت راکه چي وروستی دیدن یې وکړم 
 دا یو څو شمکوري اوښکي په ګرېوان کي ژړومه 
 چي سبا مي دارته بیایی محتسب او قاضي دواړه 

 دا یوه پیاله لا اخلم دا توبه لا ماتومه 
 که جنون مي نصیب نه وي پر تندي باندي لیکلی 

 نو به ولي پر تڼاکو تر قدم پوري درتلمه 
 یو نه سل ځله سرې سوي جهاني د مُلا سترګي 

 زه د خم له څنګه ناست یم ګناهونه لمبومه. 
 
 کال د جون اته لسمه، ویرجینیا.  ۲۰۲۶د 

 
 

 
 ف یآرش جهانی صاحبد کی پورتال  نیپه افغان جرمن آنلا

